
BOSH MUHARRIR: 

Isanova Feruza Tulqinovna 

 
TAHRIR HAY’ATI: 
 

07.00.00- TARIX FANLARI: 

Yuldashev Anvar Ergashevich – tarix fanlari doktori, 
siyosiy fanlar nomzodi, professor;  

Mavlanov Uktam Maxmasabirovich – tarix fanlari 
doktori, professor; 

Xazratkulov Abror – tarix fanlari doktori, dotsent; 

Tursunov Ravshan Normuratovich – tarix fanlari 
doktori; 

Xolikulov Axmadjon Boymahammatovich – tarix 
fanlari doktori; 

Gabrielyan Sofya Ivanovna – tarix fanlari doktori, 
dotsent; 

Saidov Sarvar Atabullo o‘g‘li – katta ilmiy xodim, 
Imom Termiziy xalqaro ilmiy-tadqiqot markazi, 
ilmiy tadqiqotlar bo‘limi. 

 

08.00.00- IQTISODIYOT FANLARI: 

Karlibayeva Raya Xojabayevna – iqtisodiyot fanlari 
doktori, professor; 

Nasirxodjayeva Dilafruz Sabitxanovna – iqtisodiyot 
fanlari doktori, professor; 

Ostonokulov Azamat Abdukarimovich – iqtisodiyot 
fanlari doktori, professor; 

Arabov Nurali Uralovich – iqtisodiyot fanlari doktori, 
professor; 

Xudoyqulov Sadirdin Karimovich – iqtisodiyot 
fanlari doktori, dotsent; 

Azizov Sherzod O‘ktamovich – iqtisodiyot fanlari 
doktori, dotsent; 

Xojayev Azizxon Saidaloxonovich – iqtisodiyot 
fanlari doktori, dotsent 

Xolov Aktam Xatamovich – iqtisodiyot fanlari 
bo‘yicha falsafa doktori (PhD), dotsent; 

Shadiyeva Dildora Xamidovna – iqtisodiyot fanlari 
bo‘yicha falsafa doktori (PhD), dotsent v.b,; 

Shakarov Qulmat Ashirovich – iqtisodiyot fanlari 
nomzodi, dotsent,; 

Jabborova Charos Aminovna - iqtisodiyot fanlari 
bo‘yicha falsafa doktori (PhD). 

 

09.00.00- FALSAFA FANLARI: 

Hakimov Nazar Hakimovich – falsafa fanlari doktori, 

professor; 

Yaxshilikov Jo‘raboy – falsafa fanlari doktori, 

professor; 

G‘aybullayev Otabek Muhammadiyevich – falsafa 

fanlari doktori, professor; 

Saidova Kamola Uskanbayevna – falsafa fanlari 

doktori; 

Hoshimxonov Mo‘min – falsafa fanlari doktori, 

dotsent; 

O‘roqova Oysuluv Jamoliddinovna – falsafa fanlari 

doktori, dotsent; 

Nosirxodjayeva Gulnora Abdukaxxarovna – falsafa 

fanlari nomzodi, dotsent; 

Turdiyev Bexruz Sobirovich – falsafa fanlari doktori 

(DSc), Professor. 

 

10.00.00- FILOLOGIYA FANLARI: 

Axmedov Oybek Saporbayevich – filologiya fanlari 
doktori, professor; 

Ko‘chimov Shuxrat Norqizilovich – filologiya fanlari 
doktori, dotsent; 

Hasanov Shavkat Ahadovich  – filologiya fanlari 
doktori, professor; 

Baxronova Dilrabo Keldiyorovna –  filologiya fanlari 
doktori, professor; 

Mirsanov G‘aybullo Qulmurodovich – filologiya 
fanlari doktori, professor;  

Salaxutdinova Musharraf Isamutdinovna – filologiya 
fanlari nomzodi, dotsent; 

Kuchkarov Raxman Urmanovich – filologiya fanlari 
nomzodi, dotsent v/b; 

Yunusov Mansur Abdullayevich – filologiya fanlari 
nomzodi; 

Saidov Ulugbek Aripovich – filologiya fanlari 
nomzodi, dotsent; 

Qodirova Muqaddas Tog‘ayevna - filologiya fanlari 
nomzodi, dotsent. 

12.00.00- YURIDIK FANLAR: 

Axmedshayeva Mavlyuda Axatovna – yuridik fanlar 
doktori, professor; 

Muxitdinova Firyuza Abdurashidovna – yuridik 
fanlar doktori, professor; 

Esanova Zamira Normurotovna – yuridik fanlar 
doktori, professor, O‘zbekiston Respublikasida 
xizmat ko‘rsatgan yurist; 

Hamroqulov Bahodir Mamasharifovich – yuridik 
fanlar doktori, professor v.b.,; 

Zulfiqorov Sherzod Xurramovich – yuridik fanlar 
doktori, professor; 

Xayitov Xushvaqt Saparbayevich – yuridik fanlar 
doktori, professor; 

Asadov Shavkat G‘aybullayevich – yuridik fanlar 
doktori, dotsent; 

Ergashev Ikrom Abdurasulovich – yuridik fanlari 
doktori, professor; 

Utemuratov Maxmut Ajimuratovich – yuridik fanlar 
nomzodi, professor; 

Saydullayev Shaxzod Alixanovich – yuridik fanlar 
nomzodi, professor; 

Hakimov Komil Baxtiyarovich – yuridik fanlar 
doktori, dotsent; 

Yusupov Sardorbek Baxodirovich – yuridik fanlar 
doktori, professor; 

Amirov Zafar Aktamovich – yuridik fanlar doktori 
(PhD); 

Jo‘rayev Sherzod Yuldashevich – yuridik fanlar 
nomzodi, dotsent; 

Babadjanov Atabek Davronbekovich – yuridik fanlar 
nomzodi, professor; 

Normatov Bekzod Akrom o‘g‘li — yuridik fanlar 
bo‘yicha falsafa doktori; 

Rahmatov Elyor Jumaboyevich — yuridik fanlar 
nomzodi; 

 

13.00.00- PEDAGOGIKA FANLARI: 

Xashimova Dildarxon Urinboyevna – pedagogika 
fanlari doktori, professor; 

Ibragimova Gulnora Xavazmatovna – pedagogika 
fanlari doktori, professor; 

Zakirova Feruza Maxmudovna – pedagogika fanlari 
doktori; 

Kayumova Nasiba Ashurovna – pedagogika fanlari 
doktori, professor; 

Taylanova Shoxida Zayniyevna – pedagogika fanlari 

doktori, dotsent; 

Jumaniyozova Muhayyo Tojiyevna – pedagogika 
fanlari doktori, dotsent; 

Ibraximov Sanjar Urunbayevich – pedagogika fanlari 
doktori; 

Javliyeva Shaxnoza Baxodirovna – pedagogika 
fanlari bo‘yicha falsafa doktori (PhD); 

Bobomurotova Latofat Elmurodovna — pedagogika 
fanlari bo‘yicha falsafa doktori (PhD). 

 

19.00.00- PSIXOLOGIYA FANLARI: 

Karimova Vasila Mamanosirovna – psixologiya 
fanlari doktori, professor, Nizomiy nomidagi 
Toshkent davlat pedagogika universiteti; 

Hayitov Oybek Eshboyevich – Jismoniy tarbiya va 
sport bo‘yicha mutaxassislarni qayta tayyorlash va 
malakasini oshirish instituti, psixologiya fanlari 
doktori, professor 

Umarova Navbahor Shokirovna– psixologiya fanlari 
doktori, dotsent, Nizomiy nomidagi Toshkent davlat 
pedagogika universiteti, Amaliy psixologiyasi 
kafedrasi mudiri; 

Atabayeva Nargis Batirovna – psixologiya fanlari 
doktori, dotsent; 

Shamshetova Anjim Karamaddinovna – psixologiya 
fanlari doktori, dotsent; 

Qodirov Obid Safarovich – psixologiya fanlari doktori 
(PhD). 

 

22.00.00- SOTSIOLOGIYA FANLARI: 

Latipova Nodira Muxtarjanovna – sotsiologiya 
fanlari doktori, professor, O‘zbekiston milliy 
universiteti kafedra mudiri; 

Seitov Azamat Po‘latovich – sotsiologiya fanlari 
doktori, professor, O‘zbekiston milliy universiteti; 

Sodiqova Shohida Marxaboyevna – sotsiologiya 
fanlari doktori, professor, O‘zbekiston xalqaro islom 
akademiyasi. 

 

23.00.00- SIYOSIY FANLAR 

Nazarov Nasriddin Ataqulovich –siyosiy fanlar 
doktori, falsafa fanlari doktori, professor, Toshkent 
arxitektura qurilish instituti; 

Bo‘tayev Usmonjon Xayrullayevich –siyosiy fanlar 
doktori, dotsent, O‘zbekiston milliy universiteti 
kafedra mudiri. 

ОАK Ro‘yxati 

Mazkur jurnal Vazirlar Mahkamasi huzuridagi Oliy attestatsiya komissiyasi Rayosatining 2022-yil  
30-noyabrdagi 327/5-son qarori bilan tarix, iqtisodiyot, falsafa, filologiya, yuridik va pedagogika fanlari 
bo‘yicha ilmiy darajalar yuzasidan dissertatsiyalar asosiy natijalarini chop etish tavsiya etilgan ilmiy 
nashrlar ro‘yxatiga kiritilgan. 

 

“Ijtimoiy-gumanitar fanlarning dolzarb 

muammolari” elektron jurnali 2020-yil  

6-avgust kuni 1368-sonli guvohnoma bilan 

davlat ro‘yxatiga olingan. 

Muassis: “SCIENCEPROBLEMS TEAM” 

mas’uliyati cheklangan jamiyati 

 

Tahririyat manzili: 

100070. Toshkent shahri, Yakkasaroy 

tumani, Kichik Beshyog‘och ko‘chasi, 

70/10-uy. Elektron manzil: 

scienceproblems.uz@gmail.com 

Bog‘lanish uchun telefon: 

(99) 602-09-84 (telegram). 

Kirish. Fargʻona vodiysi Markaziy Osiyoning eng qadimiy va madaniy jihatdan boy 

hududlaridan biri hisoblanadi. Bu hudud oʻzining qulay geografik joylashuvi, tabiiy resurslari 

va ijtimoiy-iqtisodiy taraqqiyoti bilan ajralib turadi. Shu boisdan ham vodiyning moddiy 

madaniyati — xalqning yashash tarzi, xoʻjalik faoliyati, uy-joy qurilishi, kiyim-kechak, 

hunarmandchilik, anʼanaviy mehnat vositalari va boshqa kundalik hayotiy buyumlarida oʻz 

aksini topgan. Moddiy madaniyat — bu xalqning tarixiy taraqqiyoti davomida shakllangan va 

uning hayoti, urf-odatlari hamda ijtimoiy munosabatlarini ifodalovchi muhim 

koʻrsatkichlardan biridir. Fargʻona vodiysi oʻzbeklarining moddiy madaniyati nafaqat ularning 

turmush tarzini, balki xalqning dunyoqarashi, qadriyatlari va maʼnaviy olamini ham oʻzida 

mujassam etadi. Mazkur mavzu boʻyicha olib boriladigan tadqiqotlar Fargʻona vodiysi aholisi 

hayotida moddiy madaniyatning oʻrnini aniqlash, uning tarixiy ildizlari va zamonaviy davrda 

tutgan ahamiyatini tahlil qilishga qaratilgan. Shu bilan birga, xalqning milliy oʻziga xosligini 

belgilovchi asosiy omillardan biri sifatida moddiy madaniyatni oʻrganish bugungi kunda 

dolzarb masalalardan biri sanaladi. 

Adabiyotlar tahlili va metodologiya. Etnologik tadqiqotlarda moddiy madaniyatni 

oʻrganish xalq turmush tarzining eng muhim jihatlarini ochib berishda muhim ilmiy 

yoʻnalishlardan biridir. Ilmiy adabiyotlarda turar joylar, kiyim-kechaklar, taqinchoqlar va oziq-

ovqat mahsulotlari odatda grafik tasvirlar, chizmalar, rangli fotosuratlar va rejalar asosida 

batafsil tavsiflanadi. Biroq bu maʼlumotlar etnologik tadqiqotlarning asosiy maqsadi emas, 

balki asosiy ilmiy gʻoyalarni yoritishga yordam beruvchi tavsifiy vosita sifatida qaraladi. 

Moddiy madaniyatning ilmiy tahlilida jahon etnologiyasida shakllangan nazariy yondashuvlar 

muhim oʻrin egallaydi. Mashhur antropolog B. Malinovskiy “Madaniyatning ilmiy nazariyasi” 

asarida madaniyat insonning biologik ehtiyojlarini qondirish jarayonida shakllanishini 

taʼkidlaydi. Uning fikricha, turar joy qurilishi, kiyim-kechak tikish va oziq-ovqat tayyorlash 

insonning oddiy ehtiyojlaridan kelib chiqadi, biroq bu jarayonda ishlab chiqarish 

munosabatlari va ijtimoiy aloqalar vujudga kelib, madaniyatning mazmunini belgilaydi. 

Fransuz olimi M. Majet esa moddiy buyumlarni faqat utilitar predmet sifatida emas, balki ularni 

yaratgan va foydalanuvchi kishilarning ijtimoiy munosabatlari, dunyoqarashi va diniy-falsafiy 

qarashlari bilan bogʻliq holda tadqiq etish lozimligini taʼkidlagan. 

Sharq mutafakkirlari ham moddiy madaniyatning mazmunini keng ilmiy asosda yoritib 

berganlar. Abu Nasr Forobiy turar joy qurilishi koʻplab geometrik uslublarga ega boʻlishini qayd 

etib, meʼmorchilikni “tarx tuzish sanʼati” sifatida izohlaydi. Abu Ali ibn Sino esa uy qurilishida 

shamol yoʻnalishi, suv manbalarining sifati va atrof-muhitning inson salomatligiga taʼsirini 

inobatga olish zarurligini alohida taʼkidlagan. Bu qarashlar moddiy madaniyatning nafaqat 

maishiy, balki falsafiy, ekologik va ijtimoiy qirralarini ochib beradi. Metodologik nuqtai 

nazardan moddiy madaniyatni oʻrganishda bir qator yondashuvlar qoʻllaniladi. Birinchidan, 

tavsifiy-etnografik metod orqali turar joylar, kiyim-kechaklar va taomlar tashqi koʻrinishi va 

funksional xususiyatlari boʻyicha qayd etiladi. Ikkinchidan, funksional tahlil buyumlarning 

inson ehtiyojlarini qondirishdagi vazifalarini aniqlashga xizmat qiladi. Uchinchidan, ramziy-

semantik yondashuv moddiy buyumlarda mujassam boʻlgan timsollar, eʼtiqodiy tasavvurlar va 

qadriyatlarni ochib beradi. Toʻrtinchidan, ekologik-etnologik metod moddiy madaniyatning 

shakllanishida tabiiy-geografik muhit va ekologik sharoitlarning taʼsirini tahlil qiladi. Nihoyat, 

qiyosiy tarixiy metod orqali vodiy oʻzbeklari moddiy madaniyati boshqa xalqlar tajribasi bilan 

solishtiriladi. Umuman olganda, adabiyotlar tahlili va metodologik yondashuvlar shuni 

koʻrsatadiki, moddiy madaniyatni faqat tavsiflash bilan chegaralanmasdan, uni xalqning 

turmush tarzi, diniy-falsafiy qarashlari, ijtimoiy munosabatlari va milliy qadriyatlari bilan uzviy 

bogʻliq holda tadqiq etish etnologiya fanining asosiy vazifalaridan biridir. 

Muhokama. Etnologik tadqiqotlarda moddiy madaniyat (turar joylar, kiyim-kechaklar, 

taqinchoqlar va oziq-ovqatlar)ni odatda grafik tasvirlar, rejalar, chizmalar va rasmlar, rangli 

fotosuratlar koʻmagida batafsil taʼriflash va tavsiflash va ilmiy jihatdan tahlil qilish oʻziga xos 

anʼanaga aylanib boʻlgan. Lekin, aslida bu maʼlumotlar ilmiy etnologik tadqiqotlarning bosh 

maqsadi emas, balki eng asosiy maqsadni isbotlashga koʻmaklashuvchi tavsifiy bir vosita 

sifatida xizmat qiladi. Etnos moddiy madaniyatini etnologik yoʻnalishda tadqiq etishdan 

koʻzlangan asosiy maqsad oʻrganilayotgan obyektning xalq ijtimoiy turmush tarzi bilan 

aloqadorligini yoritib berishdan iboratdir. Chunki, moddiy madaniyatning turli-tuman 

namunalari insoniyat mehnati va ehtiyoji asosida yaratilsa-da, lekin uning ongli tafakkuri 

natijasi oʻlaroq u yoki bu koʻrinish hamda shaklni oladi. Shak-shubhasiz, bu oʻrinda moddiy 

madaniyat namunalarida aks etuvchi ramz, belgi, timsol, gʻoyalar koʻrinishida ham eʼtiborga 

loyiq boʻlib, bu bevosita u bilan bogʻliq tasavvur, eʼtiqodiy qarashlarni tahlil qilishda oʻta muhim 

ahamiyat kasb etadi. Umuman olganda, etnologlar uchun moddiy madaniyat namunalarining 

alohida bironta tavsifi emas, balki ularning inson hayoti bilan oʻzaro aloqadorligi qiziqarli 

hisoblanadi[1].  

Amalga oshirilayotgan tadqiqotlar moddiy madaniyatning faqat tavsifiy xususiyatlari 

bilan chegaralanib qolganida edi, ilmiy ishlardagi oʻziga xoslik juda tez muddatda unutilib ketar 

edi. Kiyim-kechaklarni etnografik aspektda ilmiy jihatdan tadqiq etish bichish-tikishga doir 

qoʻllanmaga, taomlarni oʻrganish boʻlsa oziq-ovqatlar retseptlari toʻplamiga, turar joylar va 

manzilgohlarni tadqiq qilish – arxitektura darsligining biron-bir boʻlimiga aylanib qolar edi. 

Xuddi shu masalada biz uchun jahonga taniqli antropolog B. Malinovskiyning madaniyat 

nazariyasiga doir qarashlari nihoyat darajada qiziqarli boʻlib, uning “Madaniyatning ilmiy 

nazariyasi” nomli mashhur kitobida “madaniyat faqatgina insonlarga xos biologik xususiyat 

boʻlsa-da, insonlar ham tirik jonzot hisoblanadi. Shu boisdan u oʻzining biologik ehtiyojini 

qondirish maqsadida oziq-ovqat va yonilgʻi singari kundalik ehtiyoj buyumlarini qidirib topadi, 

uy-joy quradi hamda kiyim-kechaklarni tikib kiyadi. Demak, u mazkur amallari orqali oʻz 

atrofida ishlab chiqarish munosabatlarini shakllantiradi, bu holat fanda madaniyat deb 

yuritiladi. Turli madaniyatlar orasidagi oʻzaro farq insonlarning turfa xildagi oddiy ehtiyojlarini 

qondirish usullari bilan izohlash mumkin. Shu sababdan ham madaniyat moddiy va maʼnaviy 

madaniyatga boʻlinadi” deb yozgan edi[2].  

Shuningdek, taniqli fransuz olimi Marsel Majet haqli ravishda taʼkidlaganidek”, 

etnologlar uchun odamlar uchun ahamiyatga ega boʻlmagan (faqat moddiy jihatdan) predmet 

mavjud emas”. Biron-bir predmetni tadqiq qilish jarayonida, deb yozgan edi u, bu obyektni 

bevosita va bilvosita ishlab chiqarish, tarqatish, sotish va foydalanish imkoniyati, huquqi 

hamda vazifasiga ega boʻlgan barcha shaxslar eʼtibordan chetda qolmasligi kerak[3]. Moddiy 

ashyo va buyumlar etnolog uchun predmetning ijtimoiy taomilga kirishi, yaʼni uni yaratgan va 

foydalanuvchi kishilarning ushbu narsaga munosabati va eng muhimi, bu predmet orqali oʻzaro 

aloqalari, dunyoqarashi, diniy-falsafiy qarashlarsiz unchalik ham qiziqarli boʻlmasligi shak-

shubhasizdir. Shu boisdan ham etnologiya ilmi turli-tuman jonsiz predmetlar, ashyolar 

xususidagi emas, balki odamlarning turmush tarzi toʻgʻrisidagi alohida fan sifatida talqin etiladi. 

Insoniyat moddiy madaniyatning muhim qismlaridan birini uy-joylar tashkil qiladi. 

Tarixiy va etnografik adabiyotlardan ham juda yaxshi maʼlumki, milliy uy-joylarni tiklash 

hamda jihozlash usullari mahalliy tabiiy shart-sharoitga, koʻchmanchi, yarimkoʻchmanchi, 

yarimoʻtroq, oʻtroq etnik guruhlarning turmush tarzi, xoʻjaligi yoʻnalishi, turli urf-odatlari, diniy 

eʼtiqodi va milliy qadriyatlari bilan chambarchas bogʻliq. Har bir etnos oʻzining maʼnaviy-estetik 

didi va milliy qadriyatlari asosida yashayotgan uy-joylarini jihozlaydi. Oʻz navbatida turar 

joylarni tiklash va yangi uyga koʻchib kirish bilan bogʻliq urf-odatlar va marosimlar negizida 

maʼlum bir eʼtiqodiy, diniy-falsafiy qarashlar hamda milliy qadriyatlar mujassamlashgan.  

Buyuk mutafakkir Abu Nosir Farobiy uy-joy qurilishi nihoyatda koʻpdan-koʻp geometrik 

uslublarda boʻlinishi, ularning orasida “quriladigan meʼmoriy obida tarxini tuzish sanʼati” 

mavjudligini taʼkidlagan edi[4]. Shuningdek, Abu Ali ibn Sino turar joy meʼmorchiligida 

qurilajak uyning joyini, uning shamol yoʻliga nisbatini, barpo etiladigan uy-joy yonidan 

oʻtadigan suvning tarkibini, va yaqin atrofda turmush sharoitiga salbiy taʼsir koʻrsatuvchi 

manbalar bor-yoʻqligini ham eʼtiborga olish zarurligini alohida uqtirgan. Oʻrta Osiyoda har bir 

shahar va turarjoy meʼmorchiligi mana shu hududning tabiiy-ekologik sharoiti va iqlimi, 

xalqning iqtisodiy hamda ijtimoiy hayoti taʼsirida asta-sekinlik bilan boʻlsa-da, rivojlanib 

borgan.  

Natijalar. Oʻzbeklarda yashash makoni hisoblangan uy-joy, xususan, ota-bobolar 

yashagan joy shu oila uchun muqaddas dargoh hisoblangan va unga bolalik chogʻlardanoq 

mehr-muhabbat qoʻyilgan. Qolaversa, ota-bobolar yerining muqaddasligi borasida juda koʻp 

hikmatli soʻzlar, matal maqol va rivoyatlar mavjudligidan boxabarsiz. 

Milliy qishloq turar-joylari shakllanishi jarayonida koʻplab juda muhim hayotiy omillar 

bilan birga tashqi tabiiy-geografik muhitning, yaʼni, ekologiyaning ham taʼsiri sezilarli holatda 

ekanligini esa etnolog olim N. Cheboksarov “Ekologiya va anʼanaviy qishloq uy-joylari turlari” 

nomli asarida nihoyat darajada jiddiy tahlil qilgan edi[5]. 

Fargʻona vodiysi togʻoldi qishloqlarida uy-joy poydevori togʻ yoxud soy toshlaridan 

samarali foydalangan holda quriladi. Chunki, shu togʻli hududlarda boshqa joylardagiga 

nisbatan ancha-muncha arzon va topilishi juda oson xomashyo hisoblangan toshlar yordamida 

yertoʻlali uylarni qurish imkoniyati mavjud boʻlgan.  

Turar-joyni ekologik nuqtai nazardan oʻrganish oilaviy munosabatlar, xoʻjalik va maishiy 

turmushning boshqa sohalari haqida koʻplab oʻziga xos muhim maʼlumotlar beradi. Milliy uy-

joylarning qurilishi va rejasi koʻplab omillarga bogʻliq. Geografik muhit, iqlim va suv yoʻllarining 

bor-yoʻqligi ularga birlamchi darajada taʼsir qilgan boʻlsa, ikkinchidan ijtimoiy-iqtisodiy daraja, 

dushman xavfining mavjud boʻlishi, koʻplab xalqlarning inson yashashi qulay boʻlmagan 

joylarda ham uy-joy qurib yashashga majbur etgan. Oʻzbeklarda yangi uyning joylashish oʻrniga 

hamisha alohida eʼtibor berilgan. Turar-joylarni doimo xosiyatsiz hisoblangan qabriston, 

ziyoratgohlar va aziz-avliyolar qabrlaridan uzoqroqda qurishga harakat qilingan. Qabriston va 

ziyoratgohlar aholining nazdida marhumlar ruhi toʻplanadigan maxsus bir joy hisoblangan. 

Oʻzbekistonda turar-joylar bilan bogʻliq qarashlarda ajdodlar kultiga boʻlgan eʼtiqod ham oʻziga 

xos ravishda namoyon boʻlgan. Aynan shu nuqtai nazardan vodiy oʻzbeklari har bir eski uyni 

buzib, yangisini qurish jarayonida poydevorni tiklashdan avval bu xonadonda yashab oʻtgan 

qadimgi ajdodlarning “mardona ruhi”ga bagʻishlab marosimiy jihatdan qurbonlik qilib, is 

chiqarilgan[6]. 

Turli kiyim-kechaklar moddiy madaniyatning umummilliy xususiyatlarini aks ettiruvchi 

omillaridan biri boʻlishi bilan birga urf-odatlar, ijtimoiy munosabatlar, mafkuraning baʼzi bir 

elementlari, diniy eʼtiqod, nafosat va estetik meʼyorlarni ham oʻzida baʼzida yaqqol, ayrim 

hollarda pinhona aks ettiradi. Kiyim – inson tanasini tashqi muhit taʼsiri va turli mexanik 

taʼsirlardan asraydigan vositalar toʻplamidir. U jins va yosh, milliylik va boshqa turli 

xususiyatlarni ham oʻzida aks ettiradi. 

Oʻzbek xalqining milliy kiyimlari va taqinchoqlari ham moddiy madaniyatning 

mushtarak muhim qismini tashkil etib, xalqning milliy xususiyatlari, urf-odatlari hamda estetik 

didini namoyon etib kelgan. Boshqa xalqlarning liboslari kabi oʻzbeklarning milliy kiyimlari 

ham oʻta uzoq tarixiy jarayon davomida, ijtimoiy-iqtisodiy rivojlanish, urf-odat, marosim, 

anʼanalar taʼsirida davrlar oʻtishi davomida oʻziga xos tarzda shakllanib va rivojlanib kelgan. 

Elshunos olima N. Sodiqova taʼbiri bilan aytganda, kiyim-kechaklar moddiy madaniyatning 

umummilliy xususiyatlarini aks ettiruvchi omillaridan biri boʻlishi bilan birga turli urf-odatlar, 

ijtimoiy munosabatlar, mafkuraning baʼzi bir elementlari (unsurlari), diniy eʼtiqod, nafosat va 

estetik meʼyorlarni ham oʻzida yaqqol aks ettiradi[7]. 

Umuman olganda, qadim davrlardan boshlab kiyim-kechak va matolar marosimlarda 

asosan, quyidagi vazifalarni bajargan: 

1) Xavf-xatardan himoya, chegara, poklanish, muqaddaslik; 

2) Bir yosh-tabaqa bosqichidan yo maʼlum ijtimoiy darajadan boshqasiga oʻtishni 

boshqalarga anglatuvchi ramziy bir vosita; 

3) Qimmatbaho ashyo, sovgʻa, toʻlov, “qurbonlik”. 

Bu funksiyalarning birini ikkinchisidan ajratib, alohida talqin qilish anchagina mushkul. 

Shu sababdan ham, quyida vodiy aholisi milliy marosim kiyimlari va ular bilan bevosita bogʻliq 

urf-odatlarni ham tadqiq qilish asnosida kiyimlarning ushbu funksiyalari hamda u bilan bogʻliq 

qarashlarini qiyosiy jihatdan ham tahlil qilishga harakat qildik. 

XX asrning 90-yillaridan keyin mamlakatning dunyo jamoatchiligi bilan erkin, doimiy 

aloqada boʻlishi natijasida vohada baʼzan mahalliy anʼanalarga yot boʻlgan turli kiyim-kechaklar 

ham kirib keldi. Jumladan, Respublikamiz istiqlolga erishganidan keyin bir tarafdan, inson 

tanasini yarim yalangʻoch holda koʻrsatuvchi asosan gʻarb dunyosiga tegishli kiyimlar, boshqa 

tomondan boʻlsa, hamma tomonlari berk, qop-qora rangdagi sharq hijoblari urf boʻlgan edi. 

Aslida esa bunday libos diniy emas, balki, kelib chiqishi jihatidan tabiiy-geografik muhit bilan 

bogʻliq boʻlgan libosdir. Hijob arablar istiqomat qiladigan hududda keng tarqalgan boʻlib, tabiiy-

geografik sharoit ularni shunday kiyinishga majbur qilgandi. Chunki, ushbu mintaqalarda 

doimiy boʻlib turadigan chang-toʻzonlar, keskin issiq, jazirama havo ularni muttasil tarzda oʻz 

tanasining barcha qismini oʻrab yurishlarini taqozo etgan. Biroq, arablarning mavjud iqlimga 

mos libosi ayrim shaxslarning xato tashviqoti taʼsirida diniy kiyim sifatida targʻib qilinmoqda. 

Aslida esa ushbu libosning islom dini tartib-qoidalari bilan mutlaqo aloqasi yoʻq[8].  

Xulosa. Umuman olganda, voha oʻzbeklarining milliy milliy kiyim-kechaklari bilan 

bogʻliq mulohazalar yakunida shuni alohida taʼkidlash joizki, kiyim-boshlar oʻta uzoq tarixiy 

davr davomida shakllanib, u yoki bu etnos yashagan geografik muhit, uning xoʻjalik turmush 

tarzi hamda ijtimoiy munosabatlari, madaniyati, etnik qatlamlari va boshqa qator omillar bilan 

bir qatorda kiyimlarni bichish, tikish va kiyish bilan bogʻliq turli xil marosimlar, urf-odatlar ham 

shakllanib borgan. Kiyimlar bilan bogʻliq urf-odatlarda nafaqat xalqona tasavvurlar, balki, 

qadimiy afsungarlik hamda totemistik eʼtiqodlar bilan birga islomiy qarashlar asosida ham 

tarkib topgan va milliy meros tarzida ajdodlardan-avlodlarga anʼana tarzida oʻtib kelavergan.  

Fargʻona oʻzbeklari moddiy madaniyati ekologik jihatlari masalasiga xulosa oʻrnida 

aytish mumkinki, moddiy madaniyat eng asosiy komponentlarini tashkil qilgan – xalqona turar-

joy, milliy kiyimlar va milliy taomlarda insoniyat sivilizatsiyasining eng dastlabki alomatlari 

alohida aks etishi bilan birga, ulardagi tabiiy-geografik muhit, xoʻjalik turmush tarzi, etnik 

jihatdan oʻziga xoslik hamda turli davrlarga xos boʻlgan diniy eʼtiqod shakllari ham saqlanib 

qolavergan. 

